JAWATANKUASA TEKNIKAL BEKALAN DAN HARGA MAKANAN

KEMENTERIAN PERDAGANGAN DALAM NEGERI DAN KOS SARA HIDUP

LAPORAN SITUASI BEKALAN DAN HARGA BARANG MAKANAN

Berikut merupakan situasi bekalan dan harga makanan yang dibincang dan dilaporkan dalam
Mesyuarat Jawatankuasa Teknikal Bekalan dan Harga Makanan Bilangan 1 Tahun 2024
bertarikh 11 Januari 2024.

1. HARGA

* Berdasarkan laporan Trend Pergerakan Harga Barangan Keperluan Pengguna 2023
oleh BHBN, kebanyakan harga barangan yang dipantau dalam ‘Dashboard 10 ltem’
bagi tempoh 16 hingga 31 Disember 2023 adalah stabil di paras harga yang
munasabah walaupun mengalami peningkatan. Bagi kategori sayuran, cili merah,
sawi dan tomato perlu diberi perhatian kerana harga purata sehingga 31 Disember
2023 menunjukkan kenaikan.

1.1 Trend Harga

Ayam Bersih Standard

* Menunjukkan penurunan selepas harga diapungkan bermula 1 November 2023.

* Trend harga adalah stabil di paras harga yang munasabah.

* Harga purata terkini (31 Disember 2023) peringkat Nasional adalah RM9.24/kg ( 1.7%
lebih rendah berbanding harga kawalan RM9.40/kg) manakala harga purata
Semenanjung ialah RM9.18/kg (2.3% lebih rendah berbanding harga kawalan

RM9.40/kg).

= Kebanyakan premis didapati menjual pada harga RM9.40/kg (109 daripada 650
premis).

Tomato

= Menunjukkan kenaikan harga sebanyak 8% hingga 15.8% dalam tempoh satu
minggu terkini dan kenaikan harga tomato didapati berlaku selepas SHMMP Krismas
2023.

» Kebanyakan premis didapati menjual pada harga RM6.00/kg (302 daripada 807
premis yang dipantau) iaitu sama seperti harga kawalan di Semenanjung semasa
SHMMP Krismas 2023.

Sawi

= Stabil di paras harga munasabah dengan sedikit peningkatan bagi perbandingan
harian dan satu minggu iaitu julat antara 0.1% hingga 7.5%.

» Kebanyakan premis menjual dalam julat RM5.00/kg hingga RM6.00/kg. Sawi bukan
merupakan item kawalan semasa SHMMP Krismas 2023.




1.2

Timun

Peningkatan harga antara 1.1% hingga 4.7%. bagi perbandingan satu dan dua
minggu.

Kebanyakan premis menjual timun pada harga RM5.00/kg. Timun bukan merupakan
item kawalan semasa SHMMP Krismas 2023.

Cili Merah Kulai dan Cili Merah Minyak

Menunjukkan kenaikan harga selepas tamat SHMMP Krismas 2023.

Peningkatan harga yang agak signifikan dalam tempoh seminggu iaitu melebihi
10%.

Sebanyak 291 daripada 772 premis menjual dalam RM17.00/kg yang merupakan
harga kawalan di Semenanjung semasa SHMMP Krismas 2023.

Terung Bulat dan Terung Panjang

Peningkatan harga berterusan dengan julat antara 0.3% hingga 13.74%.
Perbandingan dua minggu sebelum menunjukkan kedua-dua jenis terung mengalami
peningkatan harga melebihi 10%.

Bawang Merah Besar Import India, China dan Pakistan

Peningkatan harga berterusan dengan julat di antara 0.8% hingga 36.7%.

Harga bawang besar meneruskan trend kenaikan semula selepas tamat SHMMP
Krismas 2023 (23 hingga 27 Disember 2023). Bilangan premis yang menjual Bawang
Besar India semakin berkurang namun bilangan premis yang menjual bawang dari
China dan Pakistan didapati meningkat.

Bawang Merah Kecil

Trend harga bawang merah kecil selain Bawang Merah Kecil Thailand,
menunjukkan kestabilan walaupun berlaku sedikit peningkatan harga dalam julat
antara 0.5% hingga 12.4%.

Trend harga Bawang Merah Kecil Thailand menunjukkan penurunan bagi
perbandingan satu dan dua minggu sebelum namun masih kekal lebih tinggi
berbanding bawang dari negara pengimport yang lain.

Aduan berkaitan harga

= BGK melaporkan sebanyak 25 aduan berkaitan harga telah diterima di dalam sistem

e-Aduan bagi kategori bahan mentah sepanjang tempoh 16 hingga 31 Disember
2023.




= Aduan mengenai harga mahal bagi gula, minyak masak, ayam, telur dan beras
masih diterima bagi kedua-dua tempoh pelaporan.

» Selangor merupakan antara tiga (3) negeri yang paling banyak merekodkan
aduan mengenai harga sepanjang tempoh pelaporan.

* Walaupun pemantauan BHBN mendapati terdapat beberapa kategori sayuran yang
mengalami peningkatan harga secara berterusan, namun tiada aduan berkaitan
harga yang dilaporkan bagi tempoh pelaporan yang sama oleh BGK. Isu berkaitan
bekalan dan harga sayur juga tidak berlegar di media cetak dan media sosial.

= Hasil pemantauan UKK sepanjang tempoh 16 November hingga 31 Disember 2023
mendapati hanya satu (1) isu berkaitan harga yang berlegar di media cetak iaitu
mengenai harga makanan ayam. Bagi media sosial pula, sebanyak 108
mentioned dilaporkan bagi tempoh yang sama yang mana kebanyakannya adalah
sentimen positif (82) dan neutral (23).

2. BEKALAN
2.1.1 Aduan berkaitan bekalan

= BGK melaporkan aduan berkaitan bekalan menunjukkan penurunan iaitu
sebanyak 142 aduan sepanjang tempoh 16 hingga 31 Disember 2023
berbanding 151 aduan yang direkodkan bagi tempoh 1 hingga 15 Disember 2023.
Aduan tertinggi yang diterima adalah di negeri Selangor (37 aduan), Perak (14
aduan) dan KL sebanyak 12 aduan. Aduan berkaitan bekalan mengikut kategori
adalah seperti berikut:

e Gula - 16 aduan (4 aduan kurangftiada bekalan; 11 aduan enggan
menjual/pembelian bersyarat);

e Minyak Masak - 116 aduan (42 aduan kurang/tiada bekalan; 48 aduan enggan
menjual/ pembelian bersyarat);

e Telur - 5 aduan (3 aduan kurang/tiada bekalan; 1 aduan enggan
menjual/pembelian bersyarat ); dan

e Beras - 5 aduan (3 aduan kurang/tiada bekalan).

* Hasil pemantauan UKK berkaitan isu bekalan di media cetak sepanjang tempoh
16 Disember hingga 31 Disember 2023 mendapati isu yang berlegar adalah
mengenai ayam, bekalan minyak masak peket dan gula dengan majoriti
sentimen yang ditunjukkan adalah positif. Di media sosial pula, sebanyak 78
mentioned dilaporkan dengan 68 positif, 6 neutral dan 4 negatif.




PERKARA YANG PERLU DIBERI PERHATIAN BERHUBUNG BEKALAN DAN
HARGA

Aduan pembelian bersyarat masih lagi diterima oleh BGK. Dalam tempoh
pelaporan terkini, perkara ini dapat dilihat pada item minyak masak peket dan
item gula.

Aduan bekalan minyak masak khususnya ketiadaan minyak masak peket dan
pembelian bersyarat diterima dari hampir semua negeri di Malaysia bagi
tempoh 16 hingga 31 Disember. Aduan tertinggi yang diterima adalah di negeri
Selangor (36 aduan), Perak (14 aduan) dan KL (10 aduan).

BGK turut memaklumkan terdapat aduan minyak masak peket dijual secara
pukal dalam talian.

Bekalan dan harga sayur adalah sangat dipengaruhi oleh faktor cuaca. Musim
tengkujuh atau Monsun Timur Laut yang bermula pada 11 November 2023 hingga
Mac 2024 dilihat telah memberi kesan kepada beberapa kategori sayuran yang
dipantau seperti sawi, tomato, cili merah, terung dan timun.

Berdasarkan pemerhatian BHBN, terdapat beberapa item yang dikawal semasa
SHMMP Krismas 2023 seperti tomato, cili merah dan bawang merah besar
menunjukkan trend harga yang menurun semasa tempoh kawalan (23 hingga
27 Disember 2023) namun ianya kembali menunjukkan peningkatan selepas
tamat tempoh kawalan tersebut. Pemerhatian juga mendapati kebanyakan
premis menjual item-item ini pada harga siling kawalan sepanjang SHMMP
Krismas 2023.

BHBN akan meneruskan pemantauan khas untuk item ayam memandangkan
pemantauan PPH mendapati harga ayam menunjukkan trend peningkatan.
Trend ini juga selari dengan bilangan aduan item ayam yang diterima oleh BGK
yang turut meningkat.

BHBN akan terus memantau secara rapi item-item yang didapati mengalami
peningkatan harga yang berterusan/ketara termasuk item-item selain
daripada “Dashboard 10 Item”.

RUMUSAN DAN SYOR

Berdasarkan rangkuman pelaporan tahun 2023 yang disediakan oleh BGK,
perkara yang perlu diberi perhatian sewajarnya adalah isu kekurangan bekalan
dan pembelian bersyarat bagi item minyak masak peket dan gula yang
berlarutan sepanjang tahun, isu penjualan barang bersubsidi/dikawal harga
kepada warga asing serta harga ayam yang dilihat semakin meningkat pada
penghujung tahun 2023. Walaupun aduan mengenai beras dilihat semakin
berkurangan namun beras merupakan antara item yang menerima aduan yang




tinggi sepanjang bulan Ogos dan September berikutan krisis kekurangan bekalan
yang berlaku pada ketika itu.

Strategi pelaporan yang bersesuaian oleh pihak media dilihat berkesan dan
berjaya menangani persepsi rakyat seperti yang berlaku pada isu ayam dan beras
baru-baru ini. Dalam hal ini, pihak UKK boleh mencadangkan beberapa strategi
media/komunikasi yang terbaik (best practices) dan berkesan untuk membantu
Kementerian membuat persediaan bagi menangani isu-isu rakyat khususnya yang
berkaitan dengan bekalan dan harga makanan pada masa akan datang.

» Advokasi yang lebih kerap dan berkesan perlu dilaksanakan bagi memastikan
rakyat memahami sistem subsidi pukal yang dilaksanakan oleh Kerajaan pada
masa ini.

» Selain pendekatan bersepadu dari segi penguatkuasaan dan polisi, kerjasama dari
rakyat juga akan dapat membantu Kerajaan menangani isu-isu seperti penjualan
minyak masak peket kepada warga asing dan pembelian bersyarat bagi barang
kawalan yang dilihat semakin berleluasa.




